
GİRİŞ

Bazar iqtisadiyyatı  şəraitində hər bir müəssisə öz fəaliyyətini müstəqil təşkil edir, planlaşdırır və idarə edir.  Qəbul edilən hər bir qərar müəssisənin maliyyə - təsərrüfat fəaliyyətinin nəticələrinə, onların iqtisadi potensialının formalaşmasına və dinamik inkişafına əsaslı dərəcədə təsir   göstərir.  Bazar iqtisadiyyatının əsas atributlarından biri olan rəqabət şəraitində qəbul edilən hər bir qərarın elmi cəhətdən əsaslandırılması və optimallaşdırılması əsas məqsədlərdən birinə çevrilmişdir.  Bu amillərin yerinə yetirilməsi iqtisadi inkişafı sürətləndirir, bu da dolayısı ilə ən vacib məqsəd olan əhalinin rifahını və həyat səviyyəsini yüksəldir.
Azərbaycan iqtisadiyyatı hal – hazırda keçid dövründədir və bazar iqtisadiyyatı atributları olan rəqabət, azad ticarət, qiymətlərin bazar qanunları əsasında müəyyən edilməsi kimi atributların lazımi səviyyədə həyata keçirilməsinə və buna nəzarət funksiyalarının layiqli səviyyədə yerinə yetirməyə çalışır.  Ölkədə dünya səviyyəsində təmsil oluna biləcək iqtisadi infrastrukturun qurulması, həmçinin qeyri – neft sahəsinin inkişaf etdirilməsi əsas prioritetlərdən biridir.
Mülki aviasiya sahəsi respublikada strateji əhəmiyyət kəsb edir.  Bu sahənin inkişafı ölkənin xarici ölkələrlə müxtəlif səpkidə əlaqələrinə birbaşa təsir edir.  Avianəqliyyatın xidmət səviyyəsinin yüksəldilməsinə diqqətin artırılması da məhz bu amilləri nəzərə alaraq yerinə yetirilir.  Sahədə plüralizminin inkişaf etdirilməsi və dövlət inhisarının nisbətən zəiflədilməsi yalnız güclü iqtisadiyyatın olması ilə mümkün ola bilər.
2008 – ci ildə “AZAL” Dövlət Konserninin Qapalı səhmdar Cəmiyyətinə çevrilməsi bu sahənin daha da liberallaşmasına və onun fəaliyyətinin bazar iqtisadiyyatı tələblərinə uyğun təşkili və idarə edilməsinə şərait yaradacaq.   















1. Aviamüəssisənin resursları.  Onların iqtisadi mahiyyəti.

Hər bir istehsal prosesində əmək vasitələri, əmək predmeti və işçi qüvvəsinin qarşılıqlı fəaliyyəti gerçəkləşdirilir.  Əmək vasitələri və predmeti istehsal vasitələrini, yəni istehsal prosesinin material, maddi elementlərini təşkil edir.  İstehsal vasitələrinin sosial – iqtisadi forma kimi çıxış etdiyi forma istehsal fondlarıdır.  
İstehsal fondlarının iqtisadi mahiyyəti müəssisənin vəsaitlərinin dövriyyəsindən yaranır.  Bu hərəkət zamanı müəssisə vəsaitlərinin bir hissəsi istehsal prosesində, digər hissəsi isə tədavül prosesində olur.  İstehsal prosesində olan vəsaitlər müəssisənin istehsal fondlarını yaradır.  Bu zaman əmək vasitələri əsas istehsal fondlarını, əmək predmeti isə dövriyyə fondlarını təşkil edir. 
Əsas fondların fərqləndirici cəhəti əmək vasitələrinin istehsal prosesində fəaliyyət xarakterindən asılı olaraq öz dəyərini istehsal olunan məhsul üzərinə keçirməsidir.  Dövriyyə fondlarından fərqli olaraq, əsas fondlar istehsalda təkrar – təkrar istifadə edilir və öz dəyərini məhsul üzərinə hissə - hissə, əmək vasitələrinin  aşınmasına proporsional olaraq keçirir.  Əsas fondlar öz formasını uzun zaman saxlayır, öz dəyərini məhsul üzərinə keçirərkən amortizasiyaya uğrayır və bu da məhsulun dəyərinin bir hissəsini təşkil edir.  Əsas fondlara öz natural formasına görə əmək vasitəsi olan bütün resurslar aid edilir.  Məsələn, dəzgah və ya təyyarə istehsalçı üçün istehsalda iştirak etdiyinə görə müəssisənin vəsaitlərinin dövriyyəsində çıxış edir, tikintisi sona çatdırılmamış bina isə yarımçıq istehsala aid edilərək yalnız dövriyyə fondlarının bir hissəsini təşkil edir.  Beləliklə, yalnız istehsalda iştirak edərək əmək vasitələri öz əsas fond funksiyalarını aşkara çıxara bilər.
İstehsalın genişləndirilməsi prosesində iştirakından asılı olaraq əsas fondlar istehsal və qeyri – istehsal əsas fondlarına bölünürlər.  İstehsal əsas fondlarına o əmək vasitələri aid edilir ki, onlar istehsal prosesində bilavasitə iştirak edirlər (aviadaşımalar, digər işlər).  Bunlar – istehsal binaları və qurğuları, maşın və avadanlıqlar, nəqliyyat vasitələri,   ötürücü qurğularıdır.  Aviasiya istehsal əsas fondlarının tərkibinə həmçinin aviasiya texniki, material – texniki və yanacaq – yağlayıcı material, radioişıq texniki təminatı, avtotəsərrüfat və digər bazalarının əsas fondları da aid edilir.  Əsas fondlar əsasında ayrı – ayrı şirkətlər tərəfindən, həm müxtəlif birliklər, həm də bütövlükdə sahə  üzrə məhsul buraxılışı imkanı müəyyən edilir.  
İşçilərin şəxsi, məişət və mədəni tələbatlarına xidmət etmək üçün qeyri – istehsal əsas fondları özündə təhsil, mədəni, idman və digər binaları, qurğuları özündə birləşdirir.  Bu əsas fondlar məhsul buraxılışında iştirak etmədiyinə görə, onlar müəssisənin istehsal gücünün qiymətləndirilməsi zamanı nəzərə alınmır. 
Əsas istehsal fondları – xalq təsərrüfatının istehsal vasitələrinin əsas və vacib hissəsidir.  İstehsalın müxtəlif sahələrində əsas və dövriyyə fondları arasında nisbət fərqli  olsa da, əsas istehsal fondları üstünlük təşkil edir.  Mülki aviasiyada əsas fondların inkişafı onların müntəzəm olaraq yenilənməsi və təkmilləşdirilməsi ilə müşayiət olunur.  Mülki aviasiyanın material – texniki bazasının inkişafı iqtisadiyyatın miqyasının artımı ilə bağlıdır və daşınmaların və digər işlərin genişlənməsi ilə əlaqədar təsərrüfat tələblərini ödəməlidir.  Bu məsələlərin həlli sahənin əsas iqtisadi potensialı olan əsas fondların həcmi, texniki mükəmməlliyi və rasional istifadəsindən asılıdır.
Əsas fondların quruluşu və tərkibi.  Mülki aviasiyada əsas fondların tərkibinə öz aralarında yerinə yetirdikləri funksiyalara, istifadə müddətlərinə, təmir xüsusiyyətlərinə və digər əlamətlərə görə fərqlənən bir sıra müxtəlif əmək vasitələri aiddir.  Əsas fondların düzgün şəkildə uçot və planlaşdırılması, amortizasiyasının, istehsal olunan məhsulun maya dəyərinin hesablanması üçün təyinatından asılı olaraq müəyyən üsulla qruplaşdırılırlar.  
Qəbul olunmuş təsnifata uyğun olaraq əsas istehsal fondları aşağıdakı kimi qruplaşdırılırlar:
1. İstehsal prosesinin davamı üçün lazımi şəraiti yaradan, avadanlığın təhlükəsizliyini təmin edən, onun xarici atmosfer təsirindən qoruyan bina və tikililər (aerovağzal, anqarlar, sex binaları, laboratoriya və anbarlar, hava gəmilərinin texniki xidmətinin yerinə yetirildiyi tikililər, qarajlar, sərnişinlər üçün mehmanxanalar və s.)
2. Qurğular – mühəndis – tikinti obyektləri, əmək vasitələrinin dəyişilməsi ilə əlaqədar olmayan istehsal prosesinin təmini üzrə bu və ya digər texniki funksiyaları yerinə yetirən qurğular (uçuş – enmə zolaqları, perronlar, təyyarələrin dayanacağı üçün yerlər, hidroaeroportlar, estakadalar, yanacaq – yağlama materialları rezervuarları, körpülər, aviamüəssisələrin yeraltı dəmir yolları, su qüllələri və s.)
3. Elektrik, istilik və mexaniki enerjinin mühərriklərdən işçi mühərriklərə, eləcə də maye və qazşəkilli maddələrin bir obyektdən digər obyektə ötürülməsinə xidmət edən ötürücü vasitələr (transmissiya, elektrikötürücü xətlər, su, buxar, yağ, neft, hava, turşu və hər cür YSM ötürülməsi üçün borular,  hava və kabel xətləri, su kəmərlərinin supaylayıcı şəbəkəsi, telefon xətti).
4. Maşın və avadanlıqlar:
a) güc qurğuları – elektrik və istilik enerjisi istehsal edən maşın – generatorlar, eləcə də müxtəlif növ enerjini elektrik enerjisinə çevirən mühərrik növləri(daxili yanma mühərrikləri, buxar və elektrik mühərrikləri, generatorlar, buxar və qaz turbinləri, qazanxanalar, transformatorlar,  mobil (hərəkət edən) elektrostansiyalar, paylayıcı qurğular və s.);
b) istehsal prosesində əmək vasitələrinin yerdəyişməsi və əmək vasitəsinə bilavasitə təsir göstərmək üçün təyin olunmuş işçi maşın və avadanlıqlar (ATB sexlərinin metal emal edən avadanlıq və dəzgahları, təyyarələr və onların aqreqatlarının texniki vəziyyətinin diaqnostikası üçün lazım olan qurğular, qaldırıcı – daşıyıcı, yükləyici – yük boşaldıcı  qurğular, yuyucu maşınlar, UEZ-lərin qardan təmizlənməsi üçün qreyderlər və s.);
c) ölçü və tənzimləyici qurğu və cihazlar, laboratoriya avadanlığı (ampermetrlər, manometrlər, voltmetrlər, barometrlər, kompaslar, qalvanometrlər, aviasiya trenajorları, radiomayaklar, UEZ-lərin işıq  təchizatı qurğuları, təyyarə sürmə cihaz və aparatları, təyyarələrdə, eləcə də yerüstü avadanlıqlarda quraşdırılmış əlaqə və naviqasiya qurğuları, laboratoriya avadanlığı v s.);
d) digər maşın və avadanlıqlar( yanğın maşınları, mexaniki yanğın nərdivanları, kinoçəkiliş kameraları, adi televizor və radioqəbuledicilər və s.). 
    Bundan başqa “Maşın və avadanlıqlar” bölməsinə istehsal prosesi əməliyyatlarını müəyyən texniki ardıcıllıqla və verilmiş ritmdə, işçinin bilavasitə təsiri olmadan yerinə yetirən avadanlıqlar da aiddir (telefon avtomatı, bilet avtomatı, sexlərdə olan maşın avtomatlar).
5. İnsanların(sərnişinlərin) və yüklərin daşınması üçün nəzərdə tutulmuş nəqliyyat vasitələri.  Mülki Aviasiyada qəbul olunmuş təsnifata görə bu qrupdan özündə təyyarə, vertolyot və onların mühərriklərini, eləcə də ehtiyat aviamühərriklərini birləşdirən “təyyarə vertolyot parkı (TVP)” – nın ayrılmasını nəzərdə tutur.  TVP – dan başqa nəqliyyat vasitələrinə həm də digər nəqliyyat vasitələri (vaqonlar, teplovozlar, yedək gəmiləri, avtodartıcılar, avtomobillər, qoşma arabalar və s.) aid edilir.
6. Əmək predmetlərinin emalı zamanı əmək predmetlərinin möhkəmlədilməsi üçün tətbiq olunan qurğular.  Bu zaman əsas fondların tərkibinə istifadə müddəti 1 ildən az olan alət və cihazlar daxil edilmir (qiymətindən asılı olmayaraq).
7. Hava gəmilərinin istehsal inventarı və ləvazimatları (paraşutlar və onların saxlanılması üçün şkaflar, uçuş aparatlarına xidmət üçün nəzərdə tutulmuş siqnal fənərləri, işçi masalar, stellajlar, verstaklar, təhlükəsizlik texnikasının və əməyin mühafizəsinin yerinə yetirilməsini təmin edən qurğular).
8. Təsərrüfat inventarı – məkanın təsərrüfat təchizatı üçün lazım olan əşyalar (kontor, işlək yerlərin və aerovağzalların təchizatı, asılqanlar, kreslolar, portyerlər, yanğınla mübarizə predmetləri – hidropultlar, əl nərdivanları və s.)
Əsas fondların ən səmərəli şəkildə istifadəsi üçün onun tərkib hissələri öz aralarında müəyyən münasibətlərdə olmalıdırlar.  Əsas fondların ayrı – ayrı qruplarının payının bütöv qrupun dəyərinə faizlə nisbəti  əsas fondların texnoloji quruluşu adlanır.  Bu, müəyyən bir sahənin və ya müəssisənin əmək vasitələrinin texniki keyfiyyəti haqqında fikir yaradır.
Əsas fondların quruluşu xalq təsərrüfatının ayrı – ayrı sahələri üzrə xüsusiyyətini müəyyən edən bir sıra amillərdən asılıdır.  Ona mövcud sahənin texniki – iqtisadi xüsusiyyətlərindən, elmi – texniki tərəqqinin tempindən, müəssisənin coğrafi yerləşməsindən, istehsalın təşkili formasından, kapital qoyuluşlarının quruluşundan və s. asılıdır.  
Əsas fondların texniki quruluşunun təhlili böyük praktiki əhəmiyyətə malikdir, belə ki, əsas fondlar qruplarının arasındakı müəyyən dəyər nisbətinin gözlənilməsi lazımi məhsulu minimal xərclərlə istehsal etməyə imkan verir.  Əsas  fondların o quruluşu ən səmərəli sayılır ki, bu quruluş istehsal prosesində fond verimi maksimaldır.  Aktiv hissəyə o əmək vasitələri daxildir ki, əmək predmetinə bilavasitə təsir edir və müəssisənin istehsal gücünü müəyyən edir.  Mülki aviasiyada aktiv hissəyə TVP, qurğular, maşın və avadanlıqlar aid edilir.  Aktiv əsas fondların normal fəaliyyətini təmin edən digər qruplar isə passiv hissəyə aiddir.  Bu növ əsas fondlar istehsal olunmuş məhsulun keyfiyyəti və həcminə daha çox təsir göstərir.
İstismar müəssisələri ilə yanaşı, mülki aviasiya həm də özündə sənaye müəssisələrini də ehtiva edir.  Onların tərkibinə aviatəmir zavodları, yerüstü mexanizasiya və avtomatlaşdırmanı təmin edən təcrübi – eksperimental zavodlar daxildir.  Mülki aviasiya aviatəmir müəssisələrinin fondlarının quruluş xüsusiyyəti binaların çəkisinin yüksək olmasıdır ki, bu da aviatəmir istehsalında anqar tipli bina və yerlərin, həmçinin maşın və avadanlıqların üstünlüyü ilə əlaqədardır.  
    Müəssisənin əmlakına əsas fondlardan başqa dövriyyə fondları da daxildir.  Müəssisənin dövriyyə fondları bir çox nəzəri və praktiki aspektlərin kəsişdiyi iqtisadi kateqoriyadır.  Bu kateqoriyanın mahiyyəti, əhəmiyyəti və təşkili məsələləri mühüm əhəmiyyət kəsb edir.
Öz dövriyyəsindən dövriyyə fondları pul, istehsal və əmtəə formasında olur, bu zaman əsas fondlardan fərqli olaraq bir istehsal prosesində tamamilə istehlak olunur və öz dəyərini məhsul üzərinə tamamilə və bir dəfəlik keçirir.  Dövriyyə fondlarının maddi elementləri bu zaman öz natural və fiziki – kimyəvi formasını, öz istehlak dəyərini istehsal istehlakına proporsional olaraq itirir.  Dövriyyə istehsal fondları üç hissədən: istehsal ehtiyatları, bitməmiş istehsal və müəssisənin özünün yarımfabrikatlarından ibarətdir.
Mülki aviasiyanın dövriyyə vəsaitini tam şəkildə aşağıdakı sxemdə ümumiləşdirmək olar:
Dövriyyə vəsaiti
Dövriyyə fondları
Tədavül fondları
İstehsal ehtiyatlarında olan fondlar
Ehtiyat hissələri
Tara 
Yanacaq 
ÜSM
Azqiymətli və tez köhnələn inventarlar
Ehtiyat hissələri
Anbarda xüsusi forma və mundirlər
Anbardakı hazır məhsul
Yolda olan pul vəsaiti
Kassada və banka pul ehtiyatları
İstehsal prosesində olan fondlar
Bitməmiş istehsal
Gələcək dövrün xərcləri
Müəssisənin özünün yarımfabrikatları


Müəssisənin fondlarının dövriyyəsi istehsal vasitələrinin əldə edilməsi üçün dəyərin pul şəklində avans edilməsi ilə başlanır.
I mərhələ: istehsal  prosesinin istehsal vasitələri ilə material – texniki təchizatı.
II mərhələ: istehsal vasitələrinin istehlakı və yeni məhsulun yaradılması.
III mərhələ: hazır məhsulun realizasiyası.
Mülki aviasiya müəssisələrində istehsal ehtiyatlarına – təyyarə ehtiyat hissələri, aviamühərriklərə, radioaparatura üçün ehtiyat hissələri, yanacaq – yağlayıcı materiallar, yanacaq, tara, mundir və xüsusi geyim, az qiymətli və tez köhnələn inventar və s. alətlər daxildir. 
Dövriyyə vəsaitinin quruluşu böyük əhəmiyyət kəsb edir.  Onun tərkib elementlərinin ümumi yekuna faizlə nisbətinə dövriyyə vəsaitlərinin quruluşu deyilir.  Dövriyyə vəsaitinin quruluşu müxtəlif sahələrdə müxtəlifdir.
Dövriyyə vəsaitinin quruluşu – istehsalın texniki səviyyəsindən, müəssisənin ixtisaslaşma səviyyəsindən, istehsal siklinin uzunluğundan asılıdır.
Dövriyyə vəsaiti normalaşdırılan və normalaşdırılmayan dövriyyə vəsaitinə bölünür.  Normalaşdırılan dövriyyə vəsaitinə istehsal ehtiyatları, bitməmiş istehsal, gələcək dövrün xərcləri, müəssisənin özünün hazırladığı yarımfabrikatlar, anbardakı hazır məhsullar aiddir.
Normalaşdırılmayan  dövriyyə vəsaitinə kassada olan pul vəsaiti, Milli bankın hesablaşma hesabında olan pul vəsaiti daxildir.
Dövriyyə vəsaitinin normativi hazırda istehsal növünün hər növü üzrə müəssisənin özü tərəfindən günlə hesablanır və bu hesabi göstərici adlanır.  Bu göstəricinin dövriyyə vəsaitinin hər illik normativi pul ifadəsində hesablanır.   Dövriyyə vəsaitinin pul ifadəsində aşağıdakı kimi hesablanır:



Burada  - lazımi resurs ehtiyatlarının yaradılmasına dövriyyə vəsaitinin normativi, man;

 - ehtiyat norması, günlə;

 - sutka(gün) ərzində ehtiyatın orta sərfi, bunu hesablamaq üçün il yaxud kvartalda cəmi, il yaxud kvartaldakı günlərin sayına bölünür(90 yaxud 360):



Burada  - resursun ümumi həcmi, man;

 - dövrün uzunluğu, gün.
Dövriyyə vəsaitinin normalaşdırılması ehtiyat normasının gün ifadəsində hər bir element üzrə təyin edilməsindən başlanır.  Ehtiyat norması gün ifadəsində nəqliyyat, hazırlıq, cari anbar ehtiyatı, sığorta ehtiyatından ibarətdir.
Nəqliyyat ehtiyatı materialların dəyərinin ödənilməsi anından, onların müəssisəyə daxil olması anına qədər vaxtla təyin edilir.
Hazırlıq vaxtı boşaltmaya, qəbula, qablaşdırmaya, daxil olan materialın laboratoriya təhlilinə lazım olan vaxtdan asılıdır.  Bir qayda olaraq hazırlıq ehtiyatı günlə, verilmiş əməliyyata faktiki vaxt itkiləri üzrə təyin edilir.
Cari anbar ehtiyatı materialların göndərişləri arasındakı dövrlərdə istehsalın fasiləsizliyini təmin etmək üçün yaradılır.  Məlumdur  ki, hər bir material həmişə materialın növbəti daxil olmasında maksimum ölçüdən, başqa partiya daxil olana qədər minimum ölçüyə enir.  Bunu nəzərə alaraq ehtiyatı günlə növbəti göndərişlər arasında yarısı ölçüsündə yaratmaq lazımdır.
Avia YSM ehtiyatlarını yaratmaq üçün normativ, 1 – ci enmə məntəqəsinə qədər orta uçuş vaxtının nəzərə alınması ilə hava gəmilərinin tipi üzrə təyyarə - vertolyotların sayına, markalar üzrə YSM sərfi norması, məşq uçuşlarının və köməkçi-xidmət vaxtı, müəssisədə YSM-in vahid kütləsinin dəyəri əsasında müəyyənləşdirilir.  
Yerinə yetirilən işlər mövsümi xarakterdə olduğundan, avia YSM-in hesablanılması kvartallar üzrə aparılır.
Əmək resursları aviamüəssisənin istehsal resurslarının ən vacib elementlərindən biri və birincisidir.  Mülki aviasiyada müəssisələrini digər iqtisadi fəaliyyət növləri üzrə fəaliyyət göstərən müəssisələrdən fərqləndirən əsas əlamətlərdən biri spesifik ixtisasa malik olan kadrların tərkibi və quruluşudur.  MA müəssisələrinin kadrları xüsusi ixtisasa, bilik və bacarığa malik olan əmək qabiliyyətli əhali hesabına formalaşır.
Digər istehsal resursları kimi, aviamüəssisələrin əmək resursları istər kəmiyyətcə və istərsə də keyfiyyətcə daim dəyişir.  Buna görə də əmək resursları üzrə təhlilin ümumi vəzifəsi bu dəyişiklikləri səbəb və nəticə əlaqələri nöqteyi – nəzərindən qiymətləndirmək və əvvəlcədən müəyyən edilmiş trayektoriya üzrə inkişaf etməsi üçün vaxtlı – vaxtında zəruri idarəetmə qərarlarının qəbul edilməsi informasiya təmin etməkdən ibarətdir.
Əmək resurslarının istifadə edilməsi üzrə təhlilin əsas məqsədi aviamüəssisələrdə hər bir iş yerinin müvafiq ixtisasa, bilik və bacarığa malik olan kadrlarla təmin edilməsi, işçilərin iş vaxtından səmələri istifadə edilməsi əsasında avianəqliyyat məhsulu istehsalının həcmini və əmək məhsuldarlığının səviyyəsini artırmaq üçün ehtiyat mənbələrini aşkar etməkdən ibarətdir.  Digər əsas məqsəd işçi qüvvəsinin saxlanılmasına çəkilən xərclərin iqtisadi və sosial səmərəliliyini təmin etmək, əmək haqqı fondu üzrə qeyri – səmərəli ödənişlərin qarşısını almaq və habelə əmək haqqı ilə əmək məhsuldarlığı arasında qarşılıqlı əlaqə asılılıqları bazar iqtisadiyyatının qanunauyğunluqları əsasında tənzimləməkdən ibarətdir.
Bu məqsədlər əmək resursları və onlardan istifadə edilməsi üzrə təhlilin əsas istiqamətlərini və vəzifələrini müəyyən etməyə imkan verir.
1. Resurs aspektində əməyin təhlilinin əsas vəzifələri:
1.1. Aviamüəssisənin və onun struktur bölmələrinin kəmiyyət və keyfiyyət parametrləri üzrə əmək resursları ilə təmin edilməsinin öyrənilməsi;
1.2. İşçi qüvvəsinin hərəkətinin qiymətləndirilməsi;
1.3. İşçilərin iş vaxtından istifadə edilməsinin qiymətləndirilməsi;
2. Aviamüəssisənin işçi qüvvəsinin saxlanılmasına çəkdiyi xərclər aspektində təhlilin əsas vəzifələri:
2.1. İşçi qüvvəsinin saxlanılmasına çəkilən xərclərin tərkibi üzrə səviyyəsinin və quruluşunun qiymətləndirilməsi;
2.2. Əmək haqqı fondu üzrə mütləq və nisbi kənarlaşmaların qiymətləndirilməsi;
3. Əmək resursları və əmək haqqı üzrə səmərəlilik göstəricilərinin səviyyəsinin təhlilinin əsas vəzifələri:
3.1. Əmək məhsuldarlığı və onun səviyyəsinin qiymətləndirilməsi;
3.2. Əmək haqqı üzrə ödənişlərin iqtisadi və sosial səmərəliliyinin qiymətləndirilməsi;
3.3. Əmək məhsuldarlığı və əmək haqqı arasında əlaqə və asılılıqların qiymətləndirilməsi;
3.4. Əmək məhsuldarlığının yüksəldilməsi üzrə ehtiyat mənbələrinin aşkar edilməsi.
Hər üç istiqamət üzrə təhlilin qarşısında duran əsas vəzifələrin yerinə yetirilməsi üçün zəruri olan informasiyalar aşağıdakı mənbələrdən əldə edilir:
· Aviamüəssisənin iqtisadi və sosial və inkişaf planı;
· “İşçilərin sayı, əmək haqqı və hərəkəti haqqında”  4 – cü əmək (nəqliyyat) N – li statistik hesabat forması;
· “Mülki aviasiya təşkilatlarının və idarələrinin maliyyə fəaliyyəti haqqında hesabat” 67 N-li formasının “Mülki aviasiyanın əsas istismar fəaliyyətinin xərcləri” adlı birinci bölməsi;
· Tabel uçotu və kadrlar şöbəsinin məlumatları;
· Əmək haqqının minimum səviyyəsi və onun tənzimlənməsi üzrə dövlətin qəbul etdiyi qanunlar və qərarlar;
· İstehlak qiymətləri indeksi və ümumi daxili məhsulun dinamikası üzrə informasiyanı əks etdirən statistik məcmuə;
· Avianəqliyyat məhsulunun həcmini əks etdirən statistik hesabat formaları və s.
Aviamüəssisə üzrə istehsalın artırılması, TVP – dan səmərəli istifadə edilməsi, hər şeydən əvvəl, hər bir funksional orqan üzrə iş yerlərinin müvafiq ixtisasa malik olan işçi qüvvəsi ilə təmin edilməsindən asılıdır.
Aviamüəssisənin əmək resursları ilə təmin edilməsi səviyyəsini təhlil etmək üçün müxtəlif təsnifatlardan istifadə edilir.  Ümumi halda hər bir müəssisədə işləyənlər iki qrupa bölünür:
1. Əsas fəaliyyət üzrə heyət.
2. Sair fəaliyyət üzrə heyət.
Bu təsnifat əsasında müəssisə üzrə əsas, köməkçi və xidmətedici bölmələr üzrə iş yerlərinin heyətlə təmin edilməsi səviyyəsi hesablanır və təhlil edilir.  Bunun üçün pan üzrə və faktiki ştat cədvəlinin məlumatlarından istifadə edilir.
Əsas fəaliyyət üzrə müəssisənin heyətlə təmin edilməsi işçilərin kateqoriyaları üzrə(fəhlələr, qulluqçular, o cümlədən rəhbərlər və mütəxəssislər) ayrı – ayrılıqda aparılır.
Müəssisə üzrə iş yerlərinin fəhlələrlə təmin edilməsini keyfiyyətcə qiymətləndirmək üçün fəhlələrin orta tarif dərəcələri işin mürəkkəblik dərəcəsi ilə müqayisə edilir.
Müəssisənin qulluqçularla təmin edilməsini keyfiyyətcə qiymətləndirmək üçün isə hər bir ştat vahidinin müvafiq ixtisasa, iş stajına malik olan heyətlə təmin edilməsi təhlil edilir. 
Avianəqliyyat məhsulu istehsalı üzrə texnoloji proseslərin fasiləsizliyinin və ahəngdarlığının heyət nöqteyi – nəzərindən təmin edilməsini təhlil etmək üçün IATA – nın təsnifatından istifadə etmək daha məqsədəuyğundur.
İxtisas kateqoriyaları üzrə aviamüəssisənin personalla təmin edilməsi səviyyəsini təhlil etmək üçün 1 saylı formada cədvəl tərtib edilir.

Cədvəl 1. Aviamüəssisələrin ixtisas kateqoriyası üzrə personalla təmin edilməsi.

IATA heyəti ixtisas kateqoriyaları üzrə təsnifləşdirir.  Bu təsnifat əsasında aviakompaniya üzrə iş yerlərinin heyətlə təmin edilməsini təhlil etməklə ixtisas kateqoriyaları üzrə müxtəlif koordinasiya əmsallarını hesablamaq da mümkündür.
Aviakompaniyanın personalının sayı zaman etibarilə dəyişilir.   İşçilərin işə qəbulu və işdən çıxması nəticəsində baş verir.
Persnalın sayının dəyişməsi prosesi personalın hərəkəti adlandırılır.  Personalın hərəkətini xaraketerizə etmək üçün bir sıra əmsallardan istifadə edilir:
1. 
İşçilərin işə qəbul edilməsi üzrə dövriyyə əmsalı():


IQS – hesabat dövründə(ay, il, kvartal) işə qəbul edilmiş işçilərin sayı, nəfər.

 - işçilərin orta siyahı sayı. 
2. 
İşçilərin işdən çıxması üzrə dövriyyə əmsalı ():


IGS – hesabat dövründə bütün sahələr üzrə işdən çıxan işçilərin sayı, nəfər.
3. 
Kadrların axıcılığı əmsalı():



AXS – hesabat ilində öz xahişi ilə əmək intizamını pozmamaq səbəblərindən işdən çıxan işçilərin sayı, nəfər.
4. 
İşçi qüvvəsinin əvəz edilməsi əmsalı():



Əgər >1 olarsa, onda aviamüəssisə üzrə yeni iş yerləri yaradılmışdır.

<1 olduqda, deməli işçilərin ixtisarı prosesi baş verimişdir.
5. 
Personalın tərkibinin stabillik əmsalı ():




IIS – il ərzində işləyən işçilərin sayı, nəfər.
Bu əmsalın ədədi qiyməti vahidə yaxın olarsa, onda aviamüəssisənin əmək kollektivi stabil əmək kollektivi kimi qiymətləndirilir.  Bu halda aviamüəssisə üzrə sağlam, yaradıcı əmək üçün əvlerişli bir mühitin, normal əmək şəraitinin və əmək haqqının səviyyəsinin yüksək olduğunu demək olar.
İşə qəbul və işdən çıxma üzrə dövriyyə əmsallarının səviyyəsinin artması aviamüəssisənin fəaliyyətinin səmərəliliyinin səviyyəsini azaldır.  Belə ki, yeni işçinin yeni iş yerinə adaptasiyasına əlavə vaxt və vəsait sərf edilir.  İşdən çıxmış işçilərin peşəkarlıq səviyyəsinin yüksəlidilməsinə çəkilən xərclər qaytarıla bilməyən maliyyə itkisi kimi qiymətləndirilir.
Amiamüəssisələrdə əmək resurslarından istifadə edilməsini xarakterizə edən göstəricilər iki qrupa bölünür:
1. Əmək resurslarından ekstensiv istifadə edilməsini xarakterizə edən göstəricilər.
2. Əmək resurslarından intensiv istifadə edilməsini xarakterizə edən göstəricilər.
Əmək resurslarının ekstensiv istifadə edilməsini xarakterizə edən göstəricilərə aşağıdakılar aiddir:
a) bir işçi tərəfindən işlənilmiş saatların miqdarı, adam – gün.
b) bir işçi tərəfindən işlənilmiş saatların miqdarı, adam-saat.
c) iş vaxtı fondu və ondan istifadə edilməsi.
Bu göstəricilər işçilərin iş vaxtından necə istifadə edildiyini təhlil etmək üçün istifadə edilir.  Bunun üçün hər bir göstəricinin faktiki qiyməti (səviyyəsi) plan üzrə və ya bazis ilindəki səviyyəsi ilə müqayisə edilir.
Aviamüəssisə üzrə işçilərin iş vaxtı fondundan istifadə edilməsi səviyyəsinin təhlili ixtisas kateqoriyaları üzrə ayrı – ayrılıqda aparılır.  Bunun üçün ilin təqvimi əsasında təqvim vaxt fondu hesablanır(planlaşdırılır).
Təqvim vaxt fondu aşağıdakı elementlər üzrə tərtib edilir:
1. İş vaxtı fondu
2. İşə çıxmamalar;
növbəti və əlavə məzuniyyət;
dövlət və ictimai vəzifələrin yerinə yetirilməsi;
hamiləlik və doğuma görə məzuniyyət;
xəstəliyə görə;
üzürsüz.
3. Bayram və istirahət günləri.
İxtisas kateqoriyaları üzrə müvafiq göstəricilərin ədədi qiymətlərini cəmləməklə aviamüəssisə, üzrə hesabat dövründə(hesabat ilində) iş vaxtı fondu, işə çıxmamalar, bayram və istirahət günlərinin ədədi qiyməti hesablanır.




























2) Aviamüəssisə resurslarının istifadəsi və onun effektivlik göstəriciləri.

Mülki aviasiyada istehsalın səmərəliliyinin və görülən işin keyfiyyətinin artırılmasının əsas şərlərindən biri də əsas istehsal fondlarının istifadəsinin yaxşılaşdırılmasıdır.   Bu problemin həlli böyük təsərrüfat əhəmiyyətinə malikdir, belə ki, əsas fondların effektiv istifadəsi yalnız buraxılan məhsul vahidinə düşən canlı və maddiləşmiş əməyə xərclərin azalmasına deyil, eləcə də bütün resursların qənaətinə gətirib çıxarır.  Hava nəqliyyatının əsas fondlarının təkmilləşdirilməsi onların istifadəsi əhəmiyyətli dərəcədə işçilərin əməyinin fondla silahlanmasını və onların əmək məhsuldarlığını müəyyən edir.  Əsas fondların istifadəsinin səmərəlilik göstəriciləri özündə iki: ümumi və xüsusi göstəricilər qrupunu birləşdirir.  Ümumi göstəricilər sahədə və ya bir müəssisə (idarə, birlik) səviyyəsində əsas istehsal fondları məcmusunun istifadəsi haqqında fikir yürütməyə imkan verir.  Bu qrupun ümumiləşdirici göstəricisi fond verimidir, bu göstərici 1 il(kvartal, ay) ərzində bir manat əsas fonda düşən məhsul istehsalını göstərir.  Mülki aviasiyada işin həcmi şərti gətirilmiş ton – kilometrlərlə, nəqliyyat işləri ilə digər aviasiya işlərinin toplanması ilə hesablanır.   
Fond verimi həm də gəlirlərlə də müəyyən edilə bilər.  Gəlirlilik səviyyəsi aviasiya daşımalarının yerinə yetirilməsi və XTAİ işləri müqabilində əldə edilmiş gəlirlərin əsas fondların dəyərinə nisbəti kimi hesablana bilər.  Mülki aviasiya aviatəmir və təcrübə - eksperimental müəssisələrində bu göstərici ümumi məhsulun həcminin dəyişməz qiymətlərdə əsas fondların illik dəyərinə nisbəti kimi hesablana bilər.
Ölkədə həyata keçirilən təsərrüfat mexanizminin təkmilləşdirilməsi prosesində sənaye müəssisəsinin işinin planlaşdırılmasında əsas rolu xalis normativ məhsul(XNM) göstəricisi oynayır.  XNM-un dəyərinin hesablanması zamanı xammalın, materialların, komplektləşdirici məmulatların dəyəri daxil edilmədiyinə görə mülki aviasiya müəssisəsinin fond veriminin hesablanmasında onun istifadəsi əsas fondların istifadə effektivliyini dəqiq müəyyən edə bilər.  
Fond veriminin tərsi olan həcm fond tutumudur.  Əsas istehsal fondlarının illik dəyərinin istehsal olunmuş məhsulun həcminə ya da illik gəlirə nisbəti kimi hesablanan bu göstərici məhsul vahidinə və ya  bir manat gəlirə düşən əsas istehsal fondlarının həcmini göstərir.  
Əsas fondların istifadə effektivliyinin ümumi göstəricilər qrupuna rentabellik göstəricisi də aid edilir.  Rentabellik balans gəlirinin əsas və dövriyyə fondlarının orta illik gəlirinə nisbəti kimi hesablanır.   Beləliklə, rentabellik istehsal fondlarının dəyərinin hər manatından alınan gəliri xarakterizə edir.  
Xüsusi qrup göstəricilərə isə 1 m2 – na düşən məhsul istehsalı həcmini, avadanlıq və ya nəqliyyat vasitəsi vahidinə düşən məhsul istehsalı həcmini və s. aiddir.  Bu göstəricilər planlaşdırma və uçot funksiyalarının icrası zamanı böyük əhəmiyyətə malikdir.  Onlardan avadanlıq və nəqliyyat vasitələrinin balansının tərtibində, onların yüklənməsinin planlaşdırılmasında, müəssisənin istehsal gücünün müəyyən edilməsində istifadə edilir.  Buna görə də effektivliyin qiymətləndirilməsi zamanı  xüsusi göstəricilər ümumi göstəricilərlə birlikdə hesablanmalı, onları tamamlamalı və mövcud əsas fondların potensialı çərçivəsində istehsal həcminin artırılması yollarının müəyyən edilməsində istifadə edilməlidirlər.
Mülki aviasiyanın əsas fondlarının daha aktiv hissəsini aviasiya məhsulunun kəmiyyət və keyfiyyətinə təsir edən təyyarə vertolyot parkı təşkil edir.  Bu səbəbdən sahənin iqtisadi artım keyfiyyət amilləri sistemində TVP-nın səmərəli istifadəsi xüsusi yer tutur.
TVP istifadəsinin istifadə göstəriciləri. TVP-nın intensiv və ekstensiv növlərini ayırırlar.  Təyyarə və vertolyotların ekstensiv istifadəsinin artırılması onların istifadə vaxtının, yəni orta-siyahı təyyarəsinə düşən uçuşların, saatların sayının,  intensiv artırılma dedikdə isə vahid zaman ərzində TVP istifadə dərəcəsinin artırılması başa düşülür.  Birinci qrupa aiddir: bir siyahı təyyarəsinə düşən uçuşların sayı və aviatexnikanın təqvim dövründə(ay, kvartal, il) ekstensiv istifadəsi.  Bir siyahı təyyarəsinə düşən uçuşların sayı verilmiş tip üzrə ümumi istehsal təyyarə uçuşlarının təyyarələrin siyahı sayına nisbəti kimi hesablanır.




 - ümumi uçuş saatları;

 - təyyarə parkının siyahı sayı.

Hər bir təyyarəyə düşən uçuş saatlarının artırılması əsaslı qoyuluşu azaldır, eyni zamanda az miqdarda təyyarə ilə nəzərdə tutulan iş həcmini yerinə yetirmək olur.
Təyyarənin ekstensiv istifadəsi zamanı həmçinin təyyarənin təmirdə və texniki xidmətdə dayanma, eləcə də yanacaq sürtgü materialları ilə  təchiz olunması, yükləmə - boşaltmaya sərf olunan vaxtı da nəzərə alınır.  Bunun üçün hər təyyarə tipi üzrə fondun təqvim vaxtından dayanmaların normativ uzunluğu qədər az olan normativ uçuş saatlarını bilmək lazımdır.  Texniki xidmətdə, əsaslı təmirdə, reysdaxili YSM doldurmada, yükləmə və boşaltmada və digər dayanmaların(meteoroloji şəraitə və rezervdə dayanmaya görə) normativi hər tip hava gəmisinə görə texniki və kommersiya xidmətinin təşkili metodları, təmirlərin aparılması xüsusiyyətləri, təyyarələrin dəqiq istismar şəraitinə əsaslanaraq müəyyən edilir.
Normativ uçuş saatlarının faktiki uçuş saatlarına nisbəti kimi hesablanan TVP-nin ekstensiv istifadə edilməsi əmsalı vaxta görə təyyarələrin istifadə rezervlərini daha yaxşı aşkar etməyə imkan verir.  
Əmək vasitələrinin intensiv istifadə olunması dərəcəsi bu vasitələrlə vahid zaman ərzində istehsal olunan məhsulun maksimal əmək məhsuldarlığına nisbəti kimi hesablanır.  İntensiv istifadə göstəriciləri bunlardır:
· təyyarələrin kommersiya yüklənməsi;
· uçuşların məhsuldarlığı;
· kommersiya yüklənməsinin faizi;
· sərnişin kreslolarının istifadə faizi.
Kommersiya yüklənməsinin növləri.  Həddi kommersiya yüklənməsi təyyarənin qalxma və enmə kütləsi və konstruksiyanın tutmu ilə məhdudlanır.  Onlar verilmiş enmədən uçuşda texniki – iqtisadi göstəricilərlə müəyyən olunur.  Aeroportlarda həddi kommersiya yüklənməsinin hesablanması (hərəkət xidməti və daşınmaların təşkili) və yükləmə(müşayiət) cədvəlinin qeyd edilməsi qaydasına təyyarələrin həddən artıq yüklənməsinin qarşısının alınması və hər təyyarənin maksimal yükqaldırmasından istifadə üçün ciddi şəkildə əməl olunur.  İqtisadi(normativ) kommersiya yüklənməsi həddi yüklənmənin əvəzinə təyyarə və vertolyotların kommersiya yükqaldırma qabiliyyətinin planlaşdırılması və istifadə dərəcəsinin uçota alınması zamanı tətbiq edilir.  Hər təyyarə tipi üçün plan kommersiya yüklənməsi sərnişin oturacaqlarının, normativ iqtisadi yüklənmənin, keçmiş dövrdə hava xəttində təyyarə yüklənməsinin faktiki yüklənməsi dərəcəsinin, eləcə də təyyarənin planlaşdırılmış dövrdə əmək məhsuldarlığında gözlənilən dəyişikliklərin nəzərə alınması ilə hesablanır.
Təyyarə vertolyot parkının intensiv istifadəsinin göstəricilərindən biri də uçuşların məhsuldarlığı göstəricisidir:



Burada  - istismar olunan ton-kilometrlər, gətirilmiş t.km;

 - istismar olunan uçuş saatları.
Mülki aviasiya idarəsi hər təyyarə tipi üzrə məhsuldarlığını təyin edir və bu zaman iki növ məhsuldarlığını ayırır: iqtisadi(normativ) və faktiki.  Bütün istismar aviamüəssisələri üçün təyyarə tonnajı istifadəsinin müəyyən istifadə qaydasının müəyyən edilməsi üçün təyyarə və vertolyot tipləri üçün daimi, normativ göstəricilər – iqtisadi məhsuldarlıq və təyyarələrin yüklənməsi təyin edilmişdir.  Bu zaman təyyarənin iqtisadi məhsuldarlığı dedikdə, verilmiş təyyarə tipi üçün uçuşun sürətində iqtisadi yüklənmə nəzərdə tutulur.
Saatlıq məhsuldarlığın artırılması əmək məhsuldarlığını artırır, rentabelliyi, mənfəəti, fond verimini yüksəldir, maya dəyərini aşağı salır.
İntensiv istifadə - təyyarələrin, vertolyotların və mühərriklərin vaxt vahidi ərzində istifadə səviyyəsinin yüksəldilməsidir.
Dövriyyə vəsaitinin istifadəsinin səmərəliliyi. Dövriyyə vəsaitinin dövrü fasiləsiz proses kimi dövriyyə vəsaitinin dövriyyəsi(dövr sürəti) adlanır.
Dövriyyə günlərinin sayı(dövr sürəti) dövriyyə vəsaitindən istifadənin səmərəliliyini xarakterizə edir.  Dövriyyə vəsaitindən istifadənin əsas göstəricisi – onların dövrələrinin sayıdır.  Bunu hesablamaq üçün müəssisənin ümumi xərclərinin cəminin, aviadaşımalar(xidmət, işlər) üçün istifadə edilən dövriyyə vəsaitinin orta illik yaxud orta kvartallıq cəminə bölmək lazımdır.  
Deməli,  dövriyyə vəsaitinin dövrü sürətini xarakterizə edən əsas göstəricilərə dövretmə əmsalı, dövretmə uzunluğu və dövriyyə vəsaitinin möhkəmləndirmə əmsalı aiddir.  Dövretmə əmsalının möhkəmləndirmə əmsalı aşağıdakı kimi hesablanır:


Q – il üzrə qazanc;

 - müəssisənin dövriyyə vəsaiti.

Mülki aviasiya müəssisələrində vəsaitin dövrünün sürətləndirilməsinin əsas yolları aşağıdakılardır:
1. Aviasiya texnikasının təmiri.
2. TVP-dan istifadənin yaxşılaşdırılması.
3. Sərfiyyat normasının və istehsal ehtiyatlarının azaldılası və s.
Səhmdar aviamüəssisələrin bazar səmərəliliyinin göstəricilərinə hər şeydən əvvəl müəssisənin mənfəəti daxil edilir.  Bu bütün vergilərin ödənilməsindən sonra əmələ gəlir. 
Aviamüəssisənin səhmdar kapitalının istifadəsinin səmərəliliyi aşağıdakı kimi ifadə edilir:




Burada  - aviamüəssisənin xalis mənfəəti;

 - səhmdar kapitalın cəmi, man;

 - ildəki səhmdar kapitalı;

-1 səhmə xalis mənfəət 

 - səhmdarların əlində olan səhmlərin sayı;
-1 səhmə dividentlər(qazanclar)%


}  dividentin elanı
 - xüsusilik göstəricisi:




 - aviamüəssisənin şəxsi kapitalı;

 - aviamüəssisənin bütün vəsaitinin orta illik dəyəri.
Bu göstərici nə qədər yüksək olarsa aviamüəssisənin iqtisadi vəziyyəti bir o qədər sabit olar.
Aviamüəssisənin əmək resurslarından istifadə edilməsinin səmərəliliyini xarakterizə etmək üçün əmə məhsuldarlığı göstəricisindən istifadə edilir.  Əmək məhsuldarlığı(MH) nisbi kəmiyyətdir və onun səviyyəsi aşağıdakı göstəricilər sistemi ilə müəyyən edilir:
1. Köməkçi göstəricilər:
Konkret əməyin məhsuldarlığı.  Vaxt vahidi ərzində yerinə yetirilmiş işin həcminə bərabərdir.
Əmək tutumu.  Konkret əməyin məhsuldarlığının səviyyəsinin tərs qiymətinə bərabərdir.  Bu və ya digər əməliyyatın və ya işin yerinə yetirilməsinə sərf olunan vaxtdır.
Əmək məhsuldarlığının köməkçi göstəriciləri natural ölçü vahidləri ilə ölçülür və tətbiq sahəsi məhduddur.  Sahənin, sexin, müəssisənin istehsal güclərinin hesablanmasında istifadə edilir.
2. Xüsusi göstəricilər.
Natural ifadədə müəyyən növ məhsul istehsalı üzrə əməyin məhsuldarlığı.  Bu göstəricinin səviyyəsi vaxt vahidi ərzində istehsal edilmiş məhsulun həcmini göstərir və aşağıdakı kimi hesablanır:


Burada TKM – istismar edilmiş ton kilometrlər;
              CİS – işlənilmiş adam – saatları göstərir.
2.2. Məhsul vahidinin istehsalının əmək tutumu(AT).  Əmək məhsuldarlığının səviyyəsinin   tərs qiymətinə bərabərdir:



Əmək məhsuldarlığının xüsusi göstəriciləri natural ölçü vahidləri ilə ifadə edildikləri üçün real göstəricilərdir.  Eyni növ məhsul istehsal edən ixtisaslaşdırılmış müəssisələrdə əməyin məhsuldarlığının səviyyəsini müəyyən etmək üçün istifadə edilir və tətbiq sahəsi məhduddur.
3. Ümumiləşdirici göstəricilər.  Müəssisə, sahə, iqtisadiyyat üzrə əməyin məhsuldarlıq səviyyəsini hesablamaq və müqayisə etmək üçün istifadə edilir.  Ümumi halda müəssisə üzrə əmək məhsuldarlığının səviyyəsi aşağıdakı kimi hesablanır:



 - i – ci növ məhsul istehsalının həcmi, natural ölçü vahidi(n.ö.v.)

  - i – ci növ məhsul vahidinin qiyməti, AZN/n.ö.v.

 - iş vaxtı və ya əmək sərfi.
Kəsrin məxrəci kimi müxtəlif göstəricilərdən istifadə edilir və əmək məhsuldarlığının səviyyəsinin göstəriciləri bir – birindən fərqləndirilir:
1. Cəmi işlənilmiş adam –saat(CIS).  Bu halda saatlıq əmək məhsuldarlığının səviyyəsini hesablayırıq.
2. Cəmi işlənilmiş adam – gün(CBG).  Bu halda gündəlik əmək məhsuldarlığının səviyyəsini hesablayırıq.
3. 
İşçilərin illik(aylıq, kvartallıq) siyahı sayı().  Bu halda siyahı sayı üzrə bir nəfər işçinin illik(aylıq, kvartallıq) orta əmək məhsuldarlığının səviyyəsini hesablayırıq.
4. 
İşləyənlərin faktiki illik orta sayı().  Bu halda işləyənlərin illik orta əmək məhsuldarlığını hesablayırıq və s.
5. kəsrin surətində dəyər ifadəsində məhsul istehsalının həcmi göstərilir və bundan asılı olaraq əmək məhsuldarlığının səviyyəsinin aşağıdakı göstəricilərini alırıq:
1. 
Ümumi buraxılış(TB).  ifadəsi ümumi buraxılışın həcmini əks etdirir.  bu halda ümumi əmək məhsuldarlığının səviyyəsini hesablayırıq.

Bu göstərici aralıq istehlak xərclərini də özündə əks etdirdiyi üçün müəssisə üzrə əməyin məhsuldarlığını düzgün əks etdirmir.   - dən asılı olaraq ümumi əmək məhsuldarlığının səviyyəsinin aşağıdakı növləri bir – birindən fərqləndirilir:

Nominal əmək məhsuldarlığı.  Bu halda  kimi cari ilin qiymətlərindən istifadə edilir.  İnflyasiyanın səviyyəsi yüksək olduqda bu göstərici əsasında müqayisə aparmaq reallığı əks etdirmir.
Real ümumi əmək məhsuldarlığı.  Bu halda bazis ilinin və ya müqayisənin əsası  kimi götürülən ilin qiymətlərindən istifadə edilir.
Əmək məhsuldarlığının səviyyəsinin dinamikada təhlili zamanı bazis ilinin qiymətlərindən istifadə edilir.  AR üzrə hal – hazırda əsasən 1996 – cı ilin qiymətləri müqayisəli qiymət kimi istifadə edilir.
Beynəlxalq səviyyədə müqayisəliliyin təmin edilməsi üçün adətən Valyutanın Alıcılıq Qabiliyyəti Pariteti(VAQP) üzrə real qiymətlərdən istifadə edilir.  IATA – ya daxil olan aviakomaniyalar üzrə(avianəqliyyat istehsalı) ümumi əmək məhsuldarlığı əsasən natural(istismar edilmiş ton.km, sərnişin.km) və dəyər(AZN, dollar) ifadəsində hesablanır.
2. Xalis əlavə dəyər.  Bu halda müəssisə(sahə, iqtisadiyyat) üzrə xalis əmək məhsuldarlığının səviyyəsini alırıq.
Xalis əlavə dəyər (XAD) sahələrarası balans əsasında aşağıdakı kimi hesablanır:



 - aralıq istehlak xərcləri;

 - illik amortizasiya ayırmalarının həcmi, AZN.
Mülki aviasiya üzrə əsasən əmək məhsuldarlığının aşağıdakı növləri hesablanır və təhlil edilir.
1. bir təyyarə - uçuş üzrə məhsuldarlığın səviyyəsi(UM),
İstismar edilmiş ton·km (kommersiya istismarı) üzrə; ton.km/uçuş.


Avianəqliyyat məhsulu istehsalı və satışından əldə edilən gəlirlər(ümumi buraxılış) üzrə, AZN/uçuş.


2. Bir təyyarə-uçuş saatı üzrə məhsuldarlıq səviyyəsi(USM),
İstismar edilmiş ton·km üzrə, ton·km/saat


Ümumi buraxılış üzrə; AZN/saat



3. Aviaistismar müəssisə üzrə əmək məhsuldarlığının səviyyəsi(AIM);
3.1. İstismar edilmiş ton·km üzrə, ton·km/nəfər:



Ümumi buraxılış üzrə, AZN/nəfər;



AIIS – aviaistismar müəssisəsi üzrə işçilərin orta illik sayı, nəfər.
4. “Azərbaycan Hava Yolları” QSC üzrə əmək məhsuldarlığının səviyyəsi(DKM):


ANVR – avianəqliyyat məhsulu istehsalı və satışından əldə edilən gəlirlər, AZN
AXTTVR – aviasiyanın xalq təsərrüfatında tətbiqindən əldə edilən gəlirlər, AZN
SIVR – “Azərbaycan Hava Yolları” qapalı səhmdar cəmiyyətinə daxil olan bölmələr tərəfindən yerinə yetirilən sair iş və xidmətlərdən əldə edilən gəlirlər, AZN.
DKIS – Qapalı səhmdar cəmiyyəti üzrə işçilərin orta illik sayı, nəfər.
DKM – “AZAL” qapalı səhmdar cəmiyyəti üzrə işçinin illik əmək məhsuldarlığının səviyyəsidir, AZN/nəfər.
Əmək məhsuldarlığının səviyyəsi ən mühüm səmərəlilik göstəricisidir.  Bu göstəricidən makro və mikro səviyyədə geniş istifadə edilir.  Ölkə əhalisinin həyat səviyyəsi ən əvvəl iqtisadiyyat üzrə əmək məhsuldarlığının səviyyəsindən asılıdır.  İqtisadiyyat üzrə əmək məhsuldarlığının səviyyəsi(IMH) aşağıdakı kimi hesablanır:


RGDP – iqtisadiyyat üzrə istehsal edilmiş real ümumi daxili məhsulun həcmi, AZN.

 - iqtisadiyyat üzrə işləyənlərin orta illik sayı, nəfər.

İqtisadiyyat üzrə RGDP  iqtisadi fəaliyyət növləri üzrə istehsal edilmiş məhsul, iş və xidmətlərin həcmindən asılıdır.  Hesablanma düsturundan göründüyü kimi, əmək məhsuldarlığını artırmaq üçün RGDP-in artım tempi  - in artım tempini qabaqlamalıdır.  İqtisadiyyat üzrə ölkə əhalisinin həyat səviyyəsinə iki istiqamətdə təsir göstərir:
1. Əmək haqqının səviyyəsini artırmağa imkan verir.
2. Əmtəə, iş və xidmətlər bazarında qiymətlərin səviyyəsi, təklifin həcminin artması hesabına azalır.
Ölkə əhalisinin həyat səviyyəsi əmək məhsuldarlığı və əmək haqqının səviyyələrinin artım templəri arasındakı nisbətdən asılıdır:
1. Əmək məhsuldarlığının artım tempi əmək haqqının tempini qabaqlayır.  Bu halda əhalinin həyat səviyyəsi nisbi yaxşılaşır.  Belə ki, əmək haqqının səviyyəsinin artması nəticəsində əmtəə, iş və xidmətlərə tələb onların təklifindən geri qalır və qiymətlərin səviyyəsi artmır.
Digər tərəfdən, istehsal müəssisələrində əmək haqqının səviyyəsinin artmasına baxmayaraq, məhsul vahidinin maya dəyəri artmır və həmin müəssisələr qiymətlər əsasında rəqabət qabiliyyətini saxlayır.  Beləliklə də əmək haqqının artmasının iqtisadi səmərəliliyi təmin edilir.
2. Əmək məhsuldarlığının artım tempi əmək haqqının artım tempindən geri qalır.  Bu halda əmək haqqının səviyyəsi iqtisadi cəhətdən əsaslandırılmadan artır.  İqtisadi cəhətdən səmərəli olmayan əmək haqqı sosial cəhətdən də səmərəli olmur.  Belə ki, bu halda əmtəə, iş və xidmətlərə olan tələb onların təklifini qabaqlayır və qiymətlərin səviyyəsi artır.  Əmək haqqının səviyyəsinin artmasına baxmayaraq, ölkə əhalisinin həyat səviyyəsi pisləşir.
Əmək məhsuldarlığının artım tempinin əmək haqqının artım tempini qabaqlaması inflyasiyanın qarşısının alınması və iqtisadi inkişafa nail olunması üçün vacib şərtdir.  Bu şərt planlı iqtisadiyyatda mərkəzləşdirilmiş qaydada planlaşdırılır və idarə edilirdi.  Bazar iqtisadiyyatına keçid dövrünün başlanğıcında bəzi iqtisadçılar əmək məhsuldarlığı ilə əmək haqqının səviyyəsinin artım templərinin müqayisə və idarə edilməsini lüzumsuz hesab edirdilər.  Əsas arqument kimi bazar şəraitində qiymətlərin, o cümlədən əmək sərfinin qiyməti(əmək haqqının səviyyəsi) bazar qüvvələri(tələb və təklif) tərəfindən müəyyən edilir və dəyişir ideyasını irəli sürürdülər.
Əmək haqqının sosial və iqtisadi səmərəliliyi.  Əmək haqqının sosial səmərəliliyi əmək haqqının sosial təyinatına görə müəyyən və təhlil edilir.  Əmək haqqının sosial səmərəliliyi işçinin əmək qabiliyyətini təmin etmək üçün zəruri olan istehlak səbətinin dəyəri ilə müqayisə nəticəsində müəyyən edilir.  İstehlak səbəti işçinin fizioloji və sosial mədəni tələbinin ödənilməsini təmin edəcək istehsal malları və xidmətlərdən formalaşdırılır.  Bu səbət əsasında onun dəyəri – minimum istehlak büdcəsi hesablanır.  “Minimum istehlak büdcəsi” haqqında Azərbaycan Respublikasının Qanunu 14 oktyabr 1992 – ci ildə qəbul edilmişdir.  Minimum istehlak büdcəsi sabit tərkibli çəkilər(fizioloji normalar üzrə tələb olunan əmtəələrin miqdarı) əsasında hesablandığından onun səviyyəsi yalnız qiymətlərin səviyyəsinin dəyişməsi nəticəsində dəyişir.
Qiymətlərin artması nəticəsində nominal əmək haqqının alıcılıq qabiliyyəti, yeni real əmək haqqı azalır.  Bazar iqtisadiyyatı şəraitində qiymətlər bazar mexanizmləri əsasında formalaşdığı üçün, əhalinin həyat səviyyəsinin pisləşməsinin qarşısını almaq məqsədilə “Vətəndaşların pul gəlirlərinin və əmanətlərinin indeksləşdirilməsi haqqında” Azərbaycan Respublikasının Qanunu (17 iyun, 1992) qəbul edilmişdir. Bu qanuna əsasən istehlak qiymətləri indeksi 5% - dən çox artdıqda əmək haqqı(pensiyalar, təqaüdlər, sosial müavinətlər, əmanətlər, qiymətli kağızların qiyməti və s.) indeksləşdirilməlidir.  Bu qanunlar 2004 – cü ilə kimi tətbiq edilmirdi.  Lakin, demək olar ki, bütün müəssisə və təşkilatlarda əmək haqqına əlavələr ödənilirdi.
Azərbaycan Respublikasının Prezidentinin 5 oktyabr 2004-cü il N768 – İİQ saylı fərmanı ilə “Yaşayış minimumu” Azərbaycan Respublikasının qanunu qüvvəyə minmişdir.  Bu qanunda “yaşayış minimumu” anlayışı “minimum istehlak səbətinin dəyəri və icbari ödənişlərin cəmindən ibarət sosial norma” kimi müəyyən edilmişdir.  Bu Qanunda AR-da yaşayış minimumunun müəyyən edilməsi və tətbiq edilməsinə dövlət tərəfindən nəzarətin təmin edilməsi, yaşayış minimumuna uyğun olaraq, əmək haqqının, pensiyaların və s. ödənişlərin minimum səviyyəsini artırılması qaydaları müəyyən edilmişdir.
İndeksləşdirmə real əmək haqqının sabit saxlanılması üçün nominal əmək haqqının səviyyəsini müəyyən etməyə imkan verir.  Bunun üçün nominal əmək haqqını istehlak qiymətləri indeksinə vurmaq lazımdır.
Əmək haqqının iqtisadi səmərəliliyi artıq qeyd edildiyi kimi, əmək məhsuldarlığı ilə müqayisə əsasında müəyyən edilir.
Müəssisə səviyyəsində əməyin ödənilməsinə çəkilən xərclərin səmərəliliyini müəyyən etmək üçün aşağıdakı göstəricilərdən istifadə edilir:
1. Bir manatlıq əmək haqqına məhsul istehsalının həcmi.  Bu göstərici əmək haqqı verimi adlanır və aşağıdakı kimi hesablanır:


TB – ümumi buraxılışın(ümumi gəlir) həcmi, AZN
HF - əməyin ödənilməsi fondu, AZN.
Əmək haqqı veriminin tərs qiyməti əmək haqqı tutumudur(HT):


Əmək haqqı tutumu ümumi buraxılışın hər manatına düşən əmək haqqının səviyyəsini göstərir. Bu göstəricinin səviyyəsinin artması, əlavə dəyər nöqteyi-nəzərindən, müsbət hal kimi qiymətləndirilməlidir.
2. Bir manatlıq əmək haqqına daşımalardan əldə edilən mənfəətin həcmi. Bu göstərici əmək haqqının mənfəət verimi(HMV) adlanır və aşağıdakı kimi hesablanır:


M – aviadaşımalardan əldə edilən mənfəət, AZN

Ümumiyyətlə, M əvəzinə balans mənfəəti(BM) göstəricisindən də istifadə etmək olar.
3. Bir manatlıq əmək haqqına xalis mənfəətin həcmi.  Bu göstərici əmək haqqının xalis mənfəət verimi(HXMV) adlanır və aşağıdakı kimi hesablanır:



XM – xalis mənfəətin həcmidir.
4. Bir manatlıq əmək haqqına kapitallaşma səviyyəsi(HRV).  Bu göstəricinin səviyyəsi aşağıdakı kimi hesablanır:



RM – reinvestisiya edilmiş mənfəətin həcmi, AZN
HRV - əmək haqqının reinvestisiya verimidir.

Əmək haqqı üzrə xüsusi səmərəlilik göstəriciləri idarəetmə qərarlarının qəbul edilməsində istifadə edilir. Etalon kimi, qabaqcıl aviakompaniyalar üzrə faktiki göstəricilərdən istifadə etmək olar.
Bu kimi amillərin təsiri öz əksini müəssisənin müxtəlif göstəricilərinin, o cümlədən maliyyə göstəricilərinin səviyyəsində tapır.
Aviamüəssisənin istehsal – təsərrüfat fəaliyyətinin nəticələrini əks etdirən ən mühüm göstəricilərdən biri də rentabellik səviyyəsidir.  Rentabellik səviyyəsi nisbi göstəricidir və aviamüəssisələrin fəaliyyətinin iqtisadi səmərəliliyini xarakterizə edir.
İqtisadi səmərəlilik göstəriciləri ümumi halda belə hesablanır:



ISS – iqtisadi səmərəliliyin səviyyəsi, əmsalla.
IE – iqtisadi səmərənin səviyyəsi, manatla.
RM – resursların həcmi və ya məsrəflər, manat.



































NƏTİCƏ

Beləliklə, məlum oldu ki, aviamüəssisənin resurslarının texniki – iqtisadi göstəricilərinin lazımi səviyyədə olması, onların səmərəli və qənaətli şəkildə istifadəsi müəssisənin fəaliyyətinin nəticəsinə, yəni xidmətin səviyyəsinə və gəlirlərinə birbaşa təsir edən amillərdir.  
Avianəqliyyat məhsulu istehsalı və satışı üzrə kompleks işlərin vaxtlı – vaxtında və keyfiyyətlə yerinə  - yetirilməsinin ilk şərti hər bir funksional bölmənin zəruri əmək vasitələri ilə təmin edilməsidir.  Bu vasitələrin iqtisadi – texniki göstəricilərinin lazımi səviyyəsi istehsalın məhsuldarlığını artırır, gəlirlərin artmasına səbəb olur, həmçinin yeni bazarlarda özünə yer tapmağa və möhkəmlənməyə də vasitəçi olur. Əmək vasitələrinin intensiv istifadəsi və istehsalın intensiv genişləndirilməsi bu istehsalın səmərəliliyini artırır. Fond verimi, fondla silahlanma kimi səmərəlilik göstəricilərinin təhlili müəssisənin fəaliyyəti haqqında məlumat verir və onun fəaliyyətinin səmərəliliyi barədə fikir yürütməyə imkan verir.  Kapitalizm şəraitində isə məhsuldarlıq və səmərəlilik amilləri xüsusi əhəmiyyət kəsb edir, belə ki, məhsuldarlıq maya dəyərinin azaldılmasına, bu da qiymətlərin nisbətən aşağı düşməsinə səbəb olar, bu da rəqabət qabiliyyətliyi artırır və rəqiblərlə yanaşı istehlakçılar qarşısında müəssisəyə bir sıra üstünlüklər verir.  
Əmək resurslarının səmərəli istifadəsi daha böyük əhəmiyyət kəsb edir, belə  ki, istehsal xərclərinin böyük bir hissəsini əməyə çəkilən xərclər tutur.  İstehsala daha yüksək ixtisaslı işçi qüvvəsinin cəlb olunması məhsuldarlığın və idarəetmənin səviyyəsinin yüksəldilməsinə birbaşa təsir edir.
Həmçinin aviamüəssisənin resursları arasında qarşılıqlı asılılıq və əlaqə vardır.  Müasir texnologiyadan istifadə etməyən iqtisadi fəaliyyət növləri üzrə istehsalın həcminin azalması və ya müəssisələrin fəaliyyətinin dayandırması digər sahələrin, o cümlədən mülki aviasiyanın məhsullarına tələbin azalmasını şərtləndirir.  Avianəqliyyat məhsuluna tələbin azalması isə təbii olaraq, digər şərtlər sabit qaldıqda, əmək məhsuldarlığının səviyyəsinin azalması ilə nəticələnir.  Həmçinin aviasiya sahəsində müntəzəm olaraq yerinə yetirilən texnika və avadanlıqların təkmilləşdirilməsi tədbirləri də işçi qüvvəsinin ixtisasının artırılmasını zəruri edir.  Resurslar arasında qarşılıqlı asılılıq və əlaqə onların paralel olaraq müntəzəm yenilənməsini və təkmilləşdirilməsini şərtləndirir, bu da müəssisənin məhsul və xidmət səviyyəsinin yüksəldilməsinə xidmət edir.





Ədəbiyyat:

1. İsmailov İ.H. Mülki aviasiya İqtisadiyyatı.   Bakı 2001
2. İsmailov İ.H., İsmailov Ş.O., Mülki aviasiya müəssisələrində təsərrüfat fəaliyyətinin təhlili.  Bakı 2008.

